
Тақризи
муқарризи ғайрирасмӣ ба автореферати диссертатсияи Сангинова Шаҳноза 
Каримбоевна дар мавзуи «Хусусиятҳои лексикӣ ва услубии тарҷумаҳои 
англисии ғазалиёти Ҳофизи Шерозӣ» барои дарёфти дараҷаи илмии 
номзади илмҳои филологӣ аз рӯи ихтисоси 10.02.20 -  Забоншиносии 
муқоисавӣ-таърихӣ, қиёсӣ ва муқоисавӣ

Мусаллам аст, ки ғазалиёти дилкаши Ҳофизи Шерозӣ на танҳо дар 

Шарқ, балки дар Ғарб низ хеле барвақт шуҳрати баланд касб намуда буд. 

Шореҳон ва мутарҷимон бар он мекӯшиданд, ки абёти Ҳофизи Шерозиро 

ҳарчи беҳтару беҳтар тафсиру тарҷума кунанд. Дар ин хусус муҳаққиқи 

тоҷик Ҳадя Назирова таъкид намудааст, ки: «Дар муҳити шарқшиносии 

Аврупо ҳеҷ кадом аз классикони назми форсу тоҷик мисли Ҳофизи Шерозӣ 

шуҳратманд ва боиси шавқу дилбастагии беандозаи онҳо набудааст. Агар 

офаринишҳои Фирдавсии бузург бо хосият ва аҳамияти худ дар Аврупо бо 

осори Ҳоммер ҳамсарй кунад, Ҳофиз Анакреони ҳалқаи шуарои Форс 

ҳисоб шудааст». Воқеан, осори классикии тоҷику форс диққати 

донишмандон, шоирону нависандагон ва тарҷумонҳои Аврупову 

Амрикоро ҳанӯз чанд аср пеш ба худ ҷалб карда меояд. Ин аст, ки аз 

чониби мусташриқон осори гаронмояи адибони бузурги тоҷику форс 

тарҷума шудааст. Муаррифии номи Ҳофизи Шерозӣ, ғазалиёти дилнишину 

андешаҳои олии инсонпарваронаи ӯ дар Ғарб бо ном ва кори мондагори 

«падари таълимоти форсӣ» Виллиам Ҷонс бастагии зиёд дорад. Маҳз ӯ 

Ҳофизро бо тарҷумаи ғазали «Агар он турки шерозӣ», ки онро «А Persian 

Song» (Суруди форсй) ном гузоштааст, ба Аврупо, хусусан Англия ба таври 

шоиста шинос кард.

Бинобар ин, таҳқиқи хусусиятҳои лексикӣ ва услубии тарҷумаҳои 

англисии газалиёти Ҳофизи Шерозй дар ҳакиқат ҳам хеле саривақтӣ 

мебошад ва муҳаққиқи чавон Сангинова Шаҳноза Каримбоевна бо дарки 

ҳамин масъала мавзуи мазкурро огоҳона мариди таҳқиқот қарор додааст 

Аз ин рӯ, интихоби мавзуъ дуруст буда, дорои аҳамияти илмӣ мебошад.

Диссератасия аз муқаддима, 3 боб, хулоса ва руйхати адабиёт иборат 

буда, дар муқаддима дойр ба муҳиммияти мавзуи рисола, мақсад ва 

вазифаҳои тадқиқот, усул ва методи таҳқиқ, навоварии илмии рисола, 

аҳамияти назариявӣ ва амалии мавзуъ ва манбаъҳои илмй маълумот дода 

шудааст.

Дар боби аввали рисола, пеш аз ҳама, хусусиятҳои забонии тарҷумаи 

осори назмӣ мавриди таҳлил ва баррасӣ қарор гирифта, дар он мушкилоти 

тарчумаи осори назмй ва ташаккулу густариши тарчумаи осори назмй аз 

чониби муҳаққиқ хеле хуб таҳқиқ шудаанд. Баъдан, марҳилаҳои 

тарчумаҳои англисии ғазалиёти Ҳофизи Шерозӣ батаври илмӣ гурӯҳбандӣ 

шуда, саҳми мутарҷимон дар тарчумаи ғазалҳои гуногун нишон дода 

шудааст.

Боби дуюми диссератсияро муаллиф ба таҳлили қабатҳои лексикй- 

фразеологии тарҷумаҳои ғазалиёти Ҳофизи Шерозӣ бахшидааст. Дар боби 

мазкур тарчумаи воҳидҳои фразеологӣ, истилоҳот ва мафҳумҳои ирфонй, 

вожаҳои марбут ба май, реалияҳо, метафораҳо ва ономастика (номҳо) 

баррасӣ шудаанд.

Дар боби сеюми диссератсия хусусиятҳои маъноӣ ва услубии тарчумаи 

англисии газалиёти Ҳофизи Шерозӣ таҳлил шуда, муҳаққиқ тавонистааст 

дойр ба тарчумаи вожаҳои синонимӣ, антонимй ва омонимӣ дар ғазалиёти 

Ҳофизи Шерозй маълумоти дақиқ диҳад. Ҳамчунин, дар ин боб, доир ба 

тарзи тарчумаи калимаҳои услуби баланд ва услуби паст иттилоъ дақиқи 

илмй дода шудааст.

Муҳтавои асосии диссератсия ва натиҷаи илмию амалии тадқиқот дар 

15 банд дар қисмати хотимавии диссератсия ба таври мушаххас ҷамъбаст 

гардидааст.

Дар баробари дастовардҳо дар автореферата диссертатсия чанд 

камбуду норасоиҳое ба назар расиданд, ки ислоҳи онҳо аз манфиат холӣ 

нахоҳад буд. Аз чумла:

1. Фасли 2.5. “Метафораҳо дар газалиёти Ҳофиз ва тарчумаи онҳо”,

агар дар боби 3-юм ҷойгир мешуд, шояд беҳтар мебуд.

2. Истилоҳоти лингвистй аз қабили синоним, антоним, омоним ва 

монанди инҳо дар забоншиносии тоҷик аллакай шакли тоҷикии худро 

доранд. Бинобар ҳамин, агар ҳамон шаклҳои тоҷикии онҳо истифода 

мешуд беҳтар.

Новобаста аз камбудиҳои зикргардида, рисолаи номзадии Сангинова 

Шаҳноза Каримбоевна дар мавзуи «Хусусиятҳои лексикӣ ва услубии 

тарҷумаҳои англисии ғазалиёти Ҳофизи Шерозй» кори илмии 

баанҷомрасида буда, ба талаботи «Тартиби додани дараҷаҳои илмӣ», ки бо 

қарори Ҳукумати Ҷумҳурии Тоҷикистон аз 30.06.2021, №267 тасдиқ 

шудааст, ҷавобгӯ мебошад.

Автореферата рисола ва мақолаҳои илмии интишорнамудаи муаллифи 

он муҳтавои рисолаи номзадиро инъикос намудаанд.

Аз муҳтавои автореферата рисолаи номзадии Сангинова Шаҳноза 

Каримбоевна дар мавзуи «Хусусиятҳои лексикй ва услубии тарҷумаҳои 

англисии ғазалиёти Ҳофизи Шерозй» бармеояд, ки диссератсия кори 

мукаммал ва баанҷомёфта буда, муаллифи он сазовори дарёфти дараҷаи 

илмии номзади илмҳои филологӣ аз рӯи ихтисоси 10.02. 20 -Забоншиносии 

муқоисавӣ-таърихӣ, қиёсӣ ва муқоисавй мебошад.

Муқарриз:
ректори Филиали Донишкадаи рушди

Нишони: 734003, ш.Душанбе,

Мухторов Зайнидин 

